
Mahishasura Mardini Stotram Lyrics In Oriya/Odia

ଅଯି ଗିରିନଂଦିନି ନଂଦିତମେଦିନି ଵିଶ୍ଵ-ଵିନୋଦିନି ନଂଦନୁତେ
ଗିରିଵର ଵିଂଧ୍ଯ-ଶିରୋଽଧି-ନିଵାସିନି ଵିଷ୍ଣୁ-ଵିଲାସିନି ଜିଷ୍ଣୁନୁତେ ।
ଭଗଵତି ହେ ଶିତିକଂଠ-କୁଟୁଂବିଣି ଭୂରିକୁଟୁଂବିଣି ଭୂରିକୃତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 1 ॥

ସୁରଵର-ହର୍ଷିଣି ଦୁର୍ଧର-ଧର୍ଷିଣି ଦୁର୍ମୁଖ-ମର୍ଷିଣି ହର୍ଷରତେ
ତ୍ରିଭୁଵନ-ପୋଷିଣି ଶଂକର-ତୋଷିଣି କଲ୍ମଷ-ମୋଷିଣି ଘୋଷରତେ ।
ଦନୁଜ-ନିରୋଷିଣି ଦିତିସୁତ-ରୋଷିଣି ଦୁର୍ମଦ-ଶୋଷିଣି ସିଂଧୁସୁତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 2 ॥

ଅଯି ଜଗଦଂବ ମଦଂବ କଦଂବଵନ-ପ୍ରିଯଵାସିନି ହାସରତେ
ଶିଖରି-ଶିରୋମଣି ତୁଙ-ହିମାଲଯ-ଶୃଂଗନିଜାଲଯ-ମଧ୍ଯଗତେ ।
ମଧୁମଧୁରେ ମଧୁ-କୈତଭ-ଗଂଜିନି କୈତଭ-ଭଂଜିନି ରାସରତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 3 ॥

ଅଯି ଶତଖଂଡ-ଵିଖଂଡିତ-ରୁଂଡ-ଵିତୁଂଡିତ-ଶୁଂଡ-ଗଜାଧିପତେ
ରିପୁ-ଗଜ-ଗଂଡ-ଵିଦାରଣ-ଚଂଡପରାକ୍ରମ-ଶୌଂଡ-ମୃଗାଧିପତେ ।
ନିଜ-ଭୁଜଦଂଡ-ନିପାଟିତ-ଚଂଡ-ନିପାଟିତ-ମୁଂଡ-ଭଟାଧିପତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 4 ॥

ଅଯି ରଣଦୁର୍ମଦ-ଶତ୍ରୁ-ଵଧୋଦିତ-ଦୁର୍ଧର-ନିର୍ଜର-ଶକ୍ତି-ଭୃତେ
ଚତୁର-ଵିଚାର-ଧୁରୀଣ-ମହାଶଯ-ଦୂତ-କୃତ-ପ୍ରମଥାଧିପତେ ।
ଦୁରିତ-ଦୁରୀହ-ଦୁରାଶଯ-ଦୁର୍ମତି-ଦାନଵ-ଦୂତ-କୃତାଂତମତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 5 ॥

ଅଯି ନିଜ ହୁଂକୃତିମାତ୍ର-ନିରାକୃତ-ଧୂମ୍ରଵିଲୋଚନ-ଧୂମ୍ରଶତେ
ସମର-ଵିଶୋଷିତ-ଶୋଣିତବୀଜ-ସମୁଦ୍ଭଵଶୋଣିତ-ବୀଜ-ଲତେ ।
ଶିଵ-ଶିଵ-ଶୁଂଭନିଶୁଂଭ-ମହାହଵ-ତର୍ପିତ-ଭୂତପିଶାଚ-ରତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 6 ॥

ଧନୁରନୁସଂଗରଣ-କ୍ଷଣ-ସଂଗ-ପରିସ୍ଫୁରଦଂଗ-ନଟତ୍କଟକେ
କନକ-ପିଶଂଗ-ପୃଷତ୍କ-ନିଷଂଗ-ରସଦ୍ଭଟ-ଶୃଂଗ-ହତାଵଟୁକେ ।
କୃତ-ଚତୁରଂଗ-ବଲକ୍ଷିତି-ରଂଗ-ଘଟଦ୍-ବହୁରଂଗ-ରଟଦ୍-ବଟୁକେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 7 ॥

ଅଯି ଶରଣାଗତ-ଵୈରିଵଧୂ-ଵରଵୀରଵରାଭଯ-ଦାଯିକରେ
ତ୍ରିଭୁଵନମସ୍ତକ-ଶୂଲ-ଵିରୋଧି-ଶିରୋଧି-କୃତାଽମଲ-ଶୂଲକରେ ।
ଦୁମି-ଦୁମି-ତାମର-ଦୁଂଦୁଭି-ନାଦ-ମହୋ-ମୁଖରୀକୃତ-ଦିଙ୍ନିକରେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 8 ॥

ସୁରଲଲନା-ତତଥେଯି-ତଥେଯି-ତଥାଭିନଯୋଦର-ନୃତ୍ଯ-ରତେ
ହାସଵିଲାସ-ହୁଲାସ-ମଯିପ୍ରଣ-ତାର୍ତଜନେମିତ-ପ୍ରେମଭରେ ।
ଧିମିକିଟ-ଧିକ୍କଟ-ଧିକ୍କଟ-ଧିମିଧ୍ଵନି-ଘୋରମୃଦଂଗ-ନିନାଦରତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 9 ॥

ଜଯ-ଜଯ-ଜପ୍ଯ-ଜଯେ-ଜଯ-ଶବ୍ଦ-ପରସ୍ତୁତି-ତତ୍ପର-ଵିଶ୍ଵନୁତେ
ଝଣଝଣ-ଝିଂଝିମି-ଝିଂକୃତ-ନୂପୁର-ଶିଂଜିତ-ମୋହିତଭୂତପତେ ।
ନଟିତ-ନଟାର୍ଧ-ନଟୀନଟ-ନାଯକ-ନାଟକନାଟିତ-ନାଟ୍ଯରତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 10 ॥

ଅଯି ସୁମନଃ ସୁମନଃ ସୁମନଃ ସୁମନଃ ସୁମନୋହର କାଂତିଯୁତେ
ଶ୍ରିତରଜନୀରଜ-ନୀରଜ-ନୀରଜନୀ-ରଜନୀକର-ଵକ୍ତ୍ରଵୃତେ ।
ସୁନଯନଵିଭ୍ରମ-ରଭ୍ର-ମର-ଭ୍ରମର-ଭ୍ରମ-ରଭ୍ରମରାଧିପତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 11 ॥

ମହିତ-ମହାହଵ-ମଲ୍ଲମତଲ୍ଲିକ-ମଲ୍ଲିତ-ରଲ୍ଲକ-ମଲ୍ଲ-ରତେ
ଵିରଚିତଵଲ୍ଲିକ-ପଲ୍ଲିକ-ମଲ୍ଲିକ-ଝିଲ୍ଲିକ-ଭିଲ୍ଲିକ-ଵର୍ଗଵୃତେ ।
ସିତ-କୃତଫୁଲ୍ଲ-ସମୁଲ୍ଲସିତାଽରୁଣ-ତଲ୍ଲଜ-ପଲ୍ଲଵ-ସଲ୍ଲଲିତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 12 ॥

ଅଵିରଳ-ଗଂଡଗଳନ୍-ମଦ-ମେଦୁର-ମତ୍ତ-ମତଂଗଜରାଜ-ପତେ
ତ୍ରିଭୁଵନ-ଭୂଷଣଭୂତ-କଳାନିଧିରୂପ-ପଯୋନିଧିରାଜସୁତେ ।
ଅଯି ସୁଦତୀଜନ-ଲାଲସ-ମାନସ-ମୋହନ-ମନ୍ମଧରାଜ-ସୁତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 13 ॥

କମଲଦଳାମଲ-କୋମଲ-କାଂତି-କଲାକଲିତାଽମଲ-ଭାଲତଲେ
ସକଲ-ଵିଲାସକଳା-ନିଲଯକ୍ରମ-କେଳିକଲତ୍-କଲହଂସକୁଲେ ।
ଅଲିକୁଲ-ସଂକୁଲ-କୁଵଲଯମଂଡଲ-ମୌଳିମିଲଦ୍-ଵକୁଲାଲିକୁଲେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 14 ॥

କର-ମୁରଳୀ-ରଵ-ଵୀଜିତ-କୂଜିତ-ଲଜ୍ଜିତ-କୋକିଲ-ମଂଜୁରୁତେ
ମିଲିତ-ମିଲିଂଦ-ମନୋହର-ଗୁଂଜିତ-ରଂଜିତ-ଶୈଲନିକୁଂଜ-ଗତେ ।
ନିଜଗଣଭୂତ-ମହାଶବରୀଗଣ-ରଂଗଣ-ସଂଭୃତ-କେଳିତତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 15 ॥

କଟିତଟ-ପୀତ-ଦୁକୂଲ-ଵିଚିତ୍ର-ମଯୂଖ-ତିରସ୍କୃତ-ଚଂଦ୍ରରୁଚେ
ପ୍ରଣତସୁରାସୁର-ମୌଳିମଣିସ୍ଫୁରଦ୍-ଅଂଶୁଲସନ୍-ନଖସାଂଦ୍ରରୁଚେ ।
ଜିତ-କନକାଚଲମୌଳି-ମଦୋର୍ଜିତ-ନିର୍ଜରକୁଂଜର-କୁଂଭ-କୁଚେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 16 ॥

ଵିଜିତ-ସହସ୍ରକରୈକ-ସହସ୍ରକରୈକ-ସହସ୍ରକରୈକନୁତେ
କୃତ-ସୁରତାରକ-ସଂଗର-ତାରକ ସଂଗର-ତାରକସୂନୁ-ସୁତେ ।
ସୁରଥ-ସମାଧି-ସମାନ-ସମାଧି-ସମାଧିସମାଧି-ସୁଜାତ-ରତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 17 ॥

ପଦକମଲଂ କରୁଣାନିଲଯେ ଵରିଵସ୍ଯତି ଯୋଽନୁଦିନଂ ନ ଶିଵେ
ଅଯି କମଲେ କମଲାନିଲଯେ କମଲାନିଲଯଃ ସ କଥଂ ନ ଭଵେତ୍ ।
ତଵ ପଦମେଵ ପରଂପଦ-ମିତ୍ଯନୁଶୀଲଯତୋ ମମ କିଂ ନ ଶିଵେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 18 ॥

କନକଲସତ୍କଲ-ସିଂଧୁଜଲୈରନୁଷିଂଜତି ତେ ଗୁଣରଂଗଭୁଵଂ
ଭଜତି ସ କିଂ ନୁ ଶଚୀକୁଚକୁଂଭତ-ତଟୀପରି-ରଂଭ-ସୁଖାନୁଭଵଂ ।
ତଵ ଚରଣଂ ଶରଣଂ କରଵାଣି ନତାମରଵାଣି ନିଵାଶି ଶିଵଂ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 19 ॥

ତଵ ଵିମଲେଽଂଦୁକଲଂ ଵଦନେଂଦୁମଲଂ ସକଲଂ ନନୁ କୂଲଯତେ
କିମୁ ପୁରୁହୂତ-ପୁରୀଂଦୁମୁଖୀ-ସୁମୁଖୀଭିରସୌ-ଵିମୁଖୀ-କ୍ରିଯତେ ।
ମମ ତୁ ମତଂ ଶିଵନାମ-ଧନେ ଭଵତୀ-କୃପଯା କିମୁତ କ୍ରିଯତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 20 ॥

ଅଯି ମଯି ଦୀନଦଯାଳୁତଯା କରୁଣାପରଯା ଭଵିତଵ୍ଯମୁମେ
ଅଯି ଜଗତୋ ଜନନୀ କୃପଯାସି ଯଥାସି ତଥାନୁମିତାସି ରମେ ।
ଯଦୁଚିତମତ୍ର ଭଵତ୍ଯୁରରୀ କୁରୁତା-ଦୁରୁତାପମପା-କୁରୁତେ
ଜଯ ଜଯ ହେ ମହିଷାସୁର-ମର୍ଦିନି ରମ୍ଯକପର୍ଦିନି ଶୈଲସୁତେ ॥ 21 ॥

